
Кіріспе
Қазақстан Республикасы Президентінің Қа-

зақстан халқына арналған Жолдауында айтылған 
«Қазақ жазуын жаңа ұлттық әліпби негізінде 
жаңғырту» еліміздің болашағы үшін аса маңызды 
болып табылады [1].

Қазақ әліпбиін латын графикасына көшірудің 
стратегиялық негіздері, қазақ тілі емлесінің ере-
желерін жаңарту, жаңғырту бойынша жұмыстар 
жүргізілді [2, 3, 4]. Жаңа латын негізді әліпбиге 
негізделген қазақ орфографиясын оңтайландыру-
дың жолдары мен қазақ емле ережелерінің ғылы-
ми негіздемелері талданған монография жарық 
көрді [5]. Қазақ тілін латын әліпбиіне көшіруге 
байланысты атқарылған жұмыстардың барысы 
туралы, жаңа әліпбиді меңгеруде жасалынған IT 
жобалар туралы жұмыстар бар [6].

Қазақ тілін латын қарпіне көшіруге байланыс-
ты басталған жұмыстарды жалғастыру мақсатын-
да «Латынграфикалы «Qazaq tili» В1, В2 деңгей-
леріне арналған веб-оқулықтарын инновациялық 
технологиялар арқылы әзірлеу (Жоғары оқу ор-
нындағы білім беруге арналған)» ғылыми жобасы 
аясында В1, В2 деңгейлеріне арналған «Qazaq tili» 
веб-оқулығы q-uirenu.kz. әзірленді. Әбілқас Сағы-
нов атындағы Қарағанды техникалық универси-

тетінде 2021-2022 оқу жылының бірінші семестрі-
нен бастап осы веб-оқулық жоба аясында тәжірибе 
ретінде жекелеген топтарда қолданысқа енгізілді. 
Веб-оқулық форматында веб-портал әзірленді, 
қолданыстағы оқу материалдары веб-оқулыққа 
енгізілді. Бірнеше топтың студенттері оқытудың 
жаңа форматы веб-оқулықпен оқуға көшірілсе, 
басқа топтар баспадан жарық көрген оқу құрал-
дарымен, word форматында басып шығарылған 
оқу материалдарымен оқыды. Осы екі түрлі оқы-
ту, жаңа форматтағы веб-оқулықпен оқыту мен 
баспадан шыққан оқу құралдары арқылы оқыту – 
жобамыздың аралық нәтижелеріне салыстырма-
лы талдау жүргізуге мүмкіндік береді. Сонымен 
бірге, жүргізілген аралық зерттеу нәтижелері ке-
лесі кезеңде оқу процесіне веб-оқулықты ауқым-
ды түрде енгізу мақсатындағы веб-оқулықтың 
тиімділігін, ыңғайлылығын және сапасын артты-
руға, әрі осы жобаның даму траекториясын да ай-
қындауға мүмкіндік туғызады.

Зерттеу әдістері
Алдымен, «Qazaq tili» В1, В2 деңгейлеріне 

арналған веб-оқулығымен қазақ тілін меңгеріп 
жатқан студенттерге және баспа түріндегі оқу 
материалдарымен оқып жатқан студенттерге 

Жоғары оқу орнының білім беру процесіне "Qazaq 
tili" веб-оқулығын енгізудің алғашқы нәтижелерін 
зерттеу

Аңдатпа. Қазақ тілінің В1, В2 деңгейлерінде оқып жатқан ЖОО студенттеріне жүргізілген сауалнаманың 
нәтижелері қарастырылған. Студенттердің қазақ тілінің латын әліпбиіне көшуіне деген көзқарастары 
зерттелді, қазақ тілін оқулықпен оқыту және цифрлық әдіспен оқыту түрлеріне салыстырмалы тал-
дау жасалды. Зерттеу жұмысында салыстырмалы және статистикалық зерттеу әдістері қолданыл-
ды. Зерттеу мақсаты – цифрлық әдіспен оқытудың сапасын анықтау. Студенттерге онлайн-сауалнама 
жүргізілді. ЖОО-ның білім беру процесіне q-uirenu.kz. веб-оқулығының қолданыстағы нұсқасының тиімді 
жақтары мен әлсіз тұстарына талдау жасалды.

олардың ұстаным-пікірлерін зерттеп білу үшін 
онлайн-сауалнама жүргіздік. Біз жүргізген зерт-
теудің басты мақсаты – веб-оқулығымен оқып 
жатқан студенттердің веб-оқулық жайлы 
сын-пікірлерін білу, цифрлық әдіспен оқытудың 
сапасын анықтау, веб-оқулықтың тиімді жақтары 
мен әлсіз тұстарын анықтау болды.

Зерттеу барысының нәтижелерінде салыс-
тырмалы және статистикалық зерттеу әдістері 
қолданылды.

Зерттеу барысының нәтижелері және 
талқылау

Әбілқас Сағынов атындағы Қарағанды тех-
никалық университетінің күндізгі орыс бөлімін-
де «Қазақ тілі» пәнін оқып жатқан студенттерге 
орыс тілінде онлайн-сауалнама жүргізілді. Қазақ 
тілін меңгерудің В1, В2 деңгейлері бойынша оқып 
жатқан 74 студент осы сауалнамаға қатысты.

Онлайн-сауалнама орыс тілінде жүргізілген-
діктен, төмендегі суреттерде сауалнамада беріл-
ген сұрақтар өзгеріссіз орыс тілінде берілді.

Онлайн-сауалнамаға қатысқан студент-
тердің қойылған сұрақтар бойынша берген 
жауаптарына жүргізілген статистика дерек-
терінің нәтижелері

Онлайн-сауалнамаға қатысқан «Қазақ тілі» 
пәнін оқып үйреніп жатқан студенттер тілді 
меңгеру деңгейлері бойынша В1, В2 топтарында 
оқиды. Сауалнамаға қатысқан студенттердің тіл-
ді меңгерудің В1 тобында оқитындары – 49%-ды 
құраса, В2 топтарында 51%-ды құрады. Оқыту 
деңгейі бойынша студенттер саны шамамен тең 
бөлінді.

Студенттердің тілді үйренудегі оқу материал-
дарын пайдалану дерегі бойынша, сауалнамаға 
қатысқан студенттердің көбісі «Qazaq tili» В1, В2 
деңгейлеріне арналған веб-оқулықты қолданушы 
тәжірибе жүргізілген бақылау тобынан болды. 
Бұл дерек баспа түріндегі оқу материалдарымен 
оқып жатқан студенттермен салыстырмалы тал-
дау үшін зерттеу нәтижелерін салыстыру мақса-
тында алынды.

«Баспадан шыққан оқу құралы» тобында 
оқып жатқан студенттер оқу материалдарын 
word нұсқасында пайдаланады. Сондай-ақ, оқы-
тушылар медиа жабдықты (экран, колонка) бір-
дей пайдаланады. Веб-оқулықты қолданған кезде 
студенттер медиа мазмұнын жеке құлаққапта-
рымен жеке-жеке қарай алады, осылайша, әркім 
өзіне ыңғайлы тұрғыда және дыбыс деңгейін қала-
уынша өзгертіп оқу материалымен таныса алады.

Сауалнамаға қатысқан студенттердің ара-
сында латын әліпбиіне көшуді қолдау деңгейінің 
төмен болуы күтпеген жағдай болды, студент-
тердің латын әліпбиіне көшуді қолдайтындары 
– 41%, қолдамайтындар – 59%-ды құрады. B2 дең-
гейіндегі студенттерге қарағанда, B1 деңгейіндегі 
тіл үйренушілер латын әліпбиіне көшуді қолдап 
отырғаны анықталды.

Оқу процесінде қазақ тілінің латын әліпбиін-
дегі нұсқасы осы уақытқа дейін қолданылмаған-
дығы латын әліпбиін қолдауға кедергі болуы 
мүмкін деген тұжырым жасап отырмыз. Студент-
тердің латын қарпіне көшуге деген көзқарастары 
мен шынайы пікірлерін зерттеу мақсатында те-
реңдетілген сұхбаттар жүргізілді. Осы сұхбаттар 
нәтижесінен анықталғаны, студенттер латын әліп-
биіне көшу оларға қиындық туғызады деп санай-
ды, көпшілігі латын әрпінде тіл үйренуге дайын 
емес екендерін білдірді.

2021-2022 оқу жылының алғашқы семестрін-
де веб-оқулықты пайдаланған оқытушылар оқу 
процесінде латын әліпбиіндегі материалдарды 
қолданбады. Латын әліпбиіндегі оқу материал-
дарын оқу процесіне енгізу келесі оқу жылының 
бірінші семестріне жоспарланып отыр. Бір жыл-
дан кейін латын әліпбиіне көшуді қолдау туралы 
сұрақты қамтитын онлайн-сауалнамалар тағы 
да жүргізілетін болады. Осы сұрақтардың келесі 
нәтижесі веб-оқулықты қолданатын топтағы сту-
денттердің жауабында өзгеріс көрсетуі мүмкін.

Студенттердің веб-оқулықтағы оқу матери-
алдарын іздеу ыңғайлылығын бағалау көрсет-
кіші «Баспадан шыққан оқу құралын» пайдала-
нушылар деңгейінен төмендеу болды. «Баспадан 
шыққан оқу құралын» пайдаланушылар қажетті 
материалды табу үшін әдеттегі әрекеттерді қол-
данады, бірақ біздің ойымызша, оқулықтан мате-
риалдарды іздеу ыңғайлылығын бағалау көрсет-
кіші «Qazaq tili» веб-оқулығын пайдаланушылар 
тобында жоғары болу керек. Сондықтан, біз 
осы көрсеткішті ескере отырып, алдағы уақытта 
веб-оқулықтан оқу материалдарын іздеу ыңғай-
лылығын жақсартуды жоспарлап отырмыз. 
«Qazaq tili» веб-оқулығында бөлімдерді қарау 
және оқулықтағы беттерді жылдам ауыстыру әді-
стеріне өзгертулер жасалынып жетілдірілді.

Оқулықты жетілдіру мақсатында жасалған 
жұмыстар барысында «Веб-оқулықтың басты 
бетінен үлкен баннерді алып тастау керек, өйткені 
пайдаланушылар оны жұмыс парағы деп санай-
ды. Сондықтан веб-оқулық ішінен оқу материа-
лын іздеу кезінде түсінбеушілік туады» деген ги-
потеза туындады. Бұл гипотезаның дұрыстығын 
зерттеу барысының нәтижелері дәлелдеді. Скрол-
линг картасы да бұл деректерді нақтылай түсті.

Онлайн-сауалнамада студенттерге бірқатар 
сұрақтар 1-ден 5-ке дейінгі бағалау шкаласы түрін-
де қойылды. Оқу материалдарының мазмұны-
на қатысты сұрақтар да қойылды, веб-оқулықты 
пайдаланушылар өткен семестр бойынша өтілген 
сабақтардың мазмұнын «Баспадан шыққан оқу 
құралына» қарағанда күрделі деп бағалады. Бұл 
бағалау келесі кезеңде веб-оқулықтың дизайнына, 
оқулықтың мазмұны мен сапасына түзетулер ен-
гізу керек екенін анықтайды және веб-оқулықты 
жетілдірулер негізінен осы көрсеткіштерге бағыт-
талады. Веб-оқулықты жақсартуға байланысты 
туындаған сұрақтар оқу материалын әзірлеген 
оқытушылармен, дизайнермен және бағдарла-

машымен бірге талқыланады. Алдағы уақытта 
веб-оқулықтың сапасын көтеру мақсатында жаңа 
шешімдер табу үшін жекелеген студенттермен 
арнайы сұхбат жүргізу жоспарланып отыр.

Сауалнама нәтижесі көрсеткендей, студент-
тердің өздік жұмысының деңгейі «Баспадан 
шыққан оқу құралын» пайдаланушылар ара-
сында жоғары көрсеткішке ие болды. «Баспадан 
шыққан оқу құралын» пайдаланушылар тобын-
да неғұрлым ынталы студенттер болған немесе 
веб-оқулықты пайдаланушылар сабақ кезінде 
өздік жұмысын орындауда толық нәтиже берген 
болуы мүмкін деген пікір туындады. Дегенмен, 
студенттердің өздік жұмыспен айналысуы дерегі 
мәселесін одан әрі тереңірек қарастырған жөн деп 
санаймыз.

Студенттер веб-оқулықтың көмегімен оқу 
материалын оқып жатқандықтан, әлеуметтік 
желілерге немесе басқа да алаңдататын әрекет-
терге оңай назар аударуы мүмкін. Мұны пай-
даланушылардың сабақтан тыс мерзімде, кеш-
кі уақытта да оқу материалдарын қарау кестесі 
растайды. Студенттердің оқу материалын қарауға 
орташа есеппен 4 минут уақыттарын жұмсағаны 
анықталды.

Сауалнамаға ашық сұрақтар да берілді, бұл 
ашық сұрақтарға студенттер жауаптарын еркін 
түрде жазды (1-сурет). Сауалнама нәтижесіне 
қарай, сұрақтарға берілген ұқсас жауаптарды 

топтастырдық.
Веб-оқулықты қолдануда туындаған шектеу-

лер туралы сұрақ берілді. Студенттердің веб-оқу-
лықпен жұмыс жасау кезінде айтарлықтай қиын-
дықтары болмаған (1-сурет). Сауалнамаға жауап 
берген екі студент іOS операциялық жүйесі бар 
құрылғыларда жұмыс істеу кезінде проблемалар 
туындағанын көрсетті, бұл проблемалар әзірле-
ушілерге жіберілді және тез арада түзетілді.

Сауалнама нәтижесі көрсеткендей, веб-оқу-
лықтың тиімді жағы студенттердің смартфонда-
рында білім беру процесінің интеграциясы мен 
қолжетімді болуының артуы түрінде көрінді, бұл 
студенттердің веб-оқулықпен тығыз қарым-қаты-
нас жасай алуына мүмкіндік берді. Веб-оқулықтың 
кез келген жерде қол жетімді болуы студент-
тердің ұтқырлығын арттырды, бұл студенттердің 
жекелеген топтарында COVID-19 пандемиясына 
байланысты карантин енгізілген кезеңде, кейбір 
студенттерден ПТР коронавирусқа оң нәтиже 
берген кезде оқулық тиімділігін көрсетті. Веб-оқу-
лықпен өзіндік жұмыс жасау мүмкіндігі әлі толық 
ашылған жоқ, бірақ бұл оқулық интернетте қол 
жетімді және іздеу жүйелерімен индекстелген.

Статистика нәтижесі бұл веб-оқулықтың қа-
зақ тілін үйренушілер үшін ортақ бірегей оқу ма-
териалы болып отырғанын көрсетіп отыр.

Веб-оқулықтың қол жетімділігі арқасында 
барлық тіл үйренушілер веб-оқулықпен танысып, 

1-сурет – Веб-оқулықты қолдануда туындаған шектеулер

2-сурет – Веб-оқулықта ұсынылған оқу материалдары туралы сын-пікір

өздерінің қазақ тілі бойынша деңгейлерін көтере 
алады. Алдағы уақытта, біз осы статистика нәти-
желерін пайдалана отырып, латын қарпіндегі ма-
териалдар беттерінің танымалдылығын тексеру 
үшін және веб-оқулықты әрі қарай жетілдіруді 
жоспарлап отырмыз.

Студенттерге веб-оқулықта ұсынылған оқу ма-
териалдары туралы ашық сұрақтар берілді, оқу-
лықты пайдаланушылар өздерінің сын-пікірлерін 
білдірді. Көпшілігінің айтарлықтай ескертуі бол-
мады, тек, сауалнамаға қатысқан студенттердің 
9-ы ғана ауызша тапсырмалар көп берілген деп 
санайды. Сонымен бірге, сауалнамаға қатысушы-
лар тапсырмалардың тек қазақ тілінде берілгенін 
және ұқсас бір типті тапсырмалардың кезде-
сетінін атап өтеді. Осы айтылған сын-пікірлерді 
ескере отырып, біз келесі семестрде оқу материал-
дарын алуан түрлі жасауға шешім қабылдап оты-
рмыз. Қазіргі уақытта оқу материалдары оқылым, 
жазылым, тыңдалым, айтылым тілдік әрекеттері 
бойынша берілген, бұл тапсырмалар жиынтығы 
студенттің сыни ойлауын, өзіндік шығармашылық 
көзқарасын қажет етеді. Алдағы уақытта тәжіри-
бе топтарындағы сабақ жүргізетін оқытушылар 
веб-оқулықтың әлеуетін пайдалануын тереңдетуі 
қажет.

Қорытынды
Бұл мақалада «Qazaq tili» В1, В2 деңгейлеріне 

арналған web-оқулығын q-uirenu.kz. қолданысқа 
енгізу барысындағы тәжірибедегі зерттеу нәтиже-
лері қарастырылды. Әбілқас Сағынов атындағы 
Қарағанды техникалық университетінде жүргізіл-
ген зерттеу нәтижесінде сауалнамаға қатысқан 
студенттердің латын әліпбиіне көшуді 41%-ы ғана 
қолдайтыны анықталды. Веб-оқулықпен жұмыс 
істеудің сандық нәтижелері талданды. Зерттеу 
барысында алынған деректерді салыстыру нәти-
жесінде веб-оқулық пайдаланушы интерфейсін-
де артықшылыққа ие болмады. Осы нәтижелерге 
сүйене отырып, веб-оқулықты жетілдіру үшін дәл 
осы көрсеткіштерді жақсарту керек екені жоспар-
ланды. Студенттердің веб-оқулықпен жұмыс жа-
сау кезінде туындаған шектеулері, айтарлықтай 
қиындықтары туындамағаны анықталды. Оқу ма-
териалы бойынша іздеу ыңғайлылығын бағалау 
деңгейін зерделеуден кейін «Qazaq tili» веб-оқу-
лығында парақтарды жылдам ауыстыру әдістері-
не өзгертулер жасалып жетілдірілді.

Келесі семестрде «Qazaq tili» веб-оқулығы-
ның басты бетін латын қарпінде шығару режимі 
қойылатын болды. Келесі семестр қорытындысы 
бойынша алынатын сауалнама мен статистика 
нәтижесі бойынша келесі зерттеу жүргізіледі.

Изучение первых результатов внедрения веб-учебника казахского языка «Qazaq tili» в образовательный 
процесс вуза

Аннотация. Рассмотрены результаты опроса студентов вуза, обучающихся на уровнях В1, В2 казахского 
языка. Изучено отношение студентов к переходу казахского языка на латиницу, проведен сравнительный 
анализ форм обучения казахскому языку по учебнику и цифровым методом. В исследовательской работе ис-
пользовались сравнительные и статистические методы исследования. Цель исследования – определение ка-
чества обучения цифровым методом. Был проведен онлайн-опрос студентов. Проанализированы сильные и 
слабые стороны применения текущей версии веб-учебника q-uirenu.kz. в образовательном процессе вуза.

Ключевые слова: казахский язык, латинская графика, веб-учебник, изучение языка, языковой уровень, знание 
языка, препятствия, трудности, эффективные методы.

Abstract. The results of a survey of university students studying at levels B1, B2 of the Kazakh language reviewed. The 
attitude of students to the transition of the Kazakh language to the Latin alphabet is studied, as well as a comparative 
analysis of the forms of teaching the Kazakh language by the textbook and the digital method is carried out. Comparative 
and statistical research methods were used in the research work. The purpose of the study is to determine the quality 
of digital learning. An online survey of students was conducted. The advantages and disadvantages of using the current 

Қаржыландыру
Бұл зерттеу жұмысы ҚР БҒМ Ғылым комитеті қаржыландыратын ЖТН № АР09261117 «Латынграфи-

калы «Qazaq tili» В1, В2 деңгейлеріне арналған веб-оқулықтарын инновациялық технологиялар арқылы әзірлеу 
(Жоғары оқу орнындағы білім беруге арналған)» ғылыми жобасы аясында 2021-2023 жылдарға арналған ғылыми 
және ғылыми-техникалық жобалар бойынша іргелі және қолданбалы ғылыми зерттеулерді гранттық қаржы-
ландыру шеңберінде орындалды.



331

Раздел «Педагогика высшей школы. Экономика»

REFERENCES

1. Tokaev K.K. Syndarly kogamdyk dialog – Kazakstannyn turaktylygy men orkendeuіnіn negіzі. Kazakstan halkyna Zholdauy. 02.09.2019. 
Ortalyq Qazaqstan. 3 kyrkүjek, 2019 zhyl, no. 96 (22692).

2. Kazak alіpbiіn latyn grafikasyna koshіrudіn strategijalyk negіzderі. – Almaty: A. Bajtursynuly atyndagy Tіl bіlіmі instituty, 2017. 128 p.
3. «Latyngrafikaly zhana ulttyk alіpbi negіzіnde kazak zhazuyn zhangyrtudyn gylymi-lingvistikalyg bazasyn azіrleu» atty gylymi-zertteu 

zhumysynyn esebі. Almaty: A. Bajtursynuly atyndagy Tіl bіlіmі instituty, 2018.
4. «Latyngrafikaly zhana ulttyk alіpbi negіzіnde kazak zhazuyn zhangyrtudyn gylymi-lingvistikalyk bazasyn azіrleu» atty gylymi-zertteu 

zhumysynyn esebі. Almaty: A. Bajtursynuly atyndagy Tіl bіlіmі instituty 2019.
5. Uali N.M. Grafika. Orfografija. Orfojepija. – Almaty, 2018. – 250 p.
6. Latyn alіpbiі: teorija, adіsteme zhane nasihat. – Nur-Sultan: «Sh.Shajahmetov atyndagy «Tіl-Kazyna» ulttyk gylymi-praktikalyk ortalygy» 

KeAQ, 2019. – 280 p. + 16 p. turlі tustі zhapsyrma.

